
VENDIM
Nr. 85, datë 22.2.2023

PËR TRANSFERIMIN NË PRONËSI TË BASHKISË FIER, PËR NJËSINË
ADMINISTRATIVE FIER, TË NJË PJESE TË TRUALLIT TË PASURISË NR. 3/656,
ZONA KADASTRALE 8532, PËR NJË NDRYSHIM NË VENDIMIN NR. 915, DATË
11.11.2015, TË KËSHILLIT TË MINISTRAVE, TË NDRYSHUAR, DHE PËR NJË

SHTESË NË VENDIMIN NR. 574, DATË 28.5.2009, TË KËSHILLIT TË MINISTRAVE,
TË NDRYSHUAR

Në mbështetje të nenit 100 të Kushtetutës dhe të neneve 3, shkronja “f”, 5, 7 e 8, të ligjit nr.
8744, datë 22.2.2001, “Për transferimin e pronave të paluajtshme publike të shtetit në njësitë e
qeverisjes vendore”, të ndryshuar, me propozimin e Kryeministrit, Këshilli i Ministrave

VENDOSI:
1. Transferimin në pronësi të Bashkisë Fier, për Njësinë Administrative Fier, të një pjese të truallit

të pasurisë nr. 3/656, zona kadastrale 8532, me sipërfaqe 1 422 (një mijë e katërqind e njëzet e dy)
m2, sipas formularit dhe planit të rilevimit bashkëlidhur këtij vendimi, me qëllim për t’u përdorur në
fushën e transportit vendor.

2. Në pikën 1, të tabelës nr. 2, që i bashkëlidhet vendimit nr. 915, datë 11.11.2025, të Këshillit të
Ministrave, “Për transferimin në pronësi, nga këshillat e qarqeve te bashkitë, të rrjetit të rrugëve
rurale dhe të aseteve të luajtshme e të paluajtshme të ndërmarrjeve të mirëmbajtjes së këtyre
rrugëve”, të ndryshuar, të dhënat e objekteve të pronës, me emërtimin “Ndërmarrja e Mirëmbajtjes
së Rrugëve Rurale të Qarkut Fier”, të ndodhura mbi pasurinë nr. 3/656, zona kadastrale 8532,
ndryshojnë sipas formularit, planimetrive dhe planit të rilevimit, që i bashkëlidhen këtij vendimi.

3. Pasuria e përcaktuar në pikën 1, të këtij vendimi, i shtohet listës së inventarit që i bashkëlidhet
vendimit nr. 574, datë 28.5.2009, të Këshillit të Ministrave, “Për miratimin e listës përfundimtare të
pronave të paluajtshme publike, shtetërore që transferohen, në pronësi ose në përdorim, të Bashkisë
Fier, të qarkut të Fierit”, të ndryshuar.

4. Bashkisë Fier i ndalohet ndryshimi i destinacionit, tjetërsimi dhe dhënia në përdorim te të tretët
i pasurive të përcaktuara në pikat 1 dhe 2, të këtij vendimi.

5. Ngarkohen Bashkia Fier dhe Agjencia Shtetërore e Kadastrës për zbatimin e këtij vendimi.
Ky vendim hyn në fuqi menjëherë dhe botohet në Fletoren Zyrtare.

ZËVENDËSKRYEMINISTËR
Belinda Balluku












